ՀԻՄՆԱՎՈՐՈՒՄ 

«Հայաստանի Հանրապետության կառավարության 2014 թվականի մայիսի 29-ի N 22 արձանագրային որոշման մեջ  լրացում կատարելու մասին» Հայաստանի Հանրապետության կառավարության արձանագրային որոշման ընդունման անհրաժեշտության վերաբերյալ
1. Իրավական ակտի անհրաժեշտությունը (նպատակը) - «Հայաստանի Հանրապետության կառավարության 2014 թվականի մայիսի 29-ի N 22 արձանագրային որոշման մեջ լրացում կատարելու մասին»  Հայաստանի Հանրապետության կառավարության արձանագրային որոշման ընդունումը բխում է  հավելված 2-ի 5-րդ գլխի 1-ին կետի 1-ին ենթակետում համակատարողները սյունակում Հայաստանի Հանրապետության կառավարությանն առընթեր  պետական եկամուտների կոմիտեն և Քաղաքացիական ավիացիայի գլխավոր վարչությունը ներառելու անհրաժեշտությունից: 
2. Ընթացիկ իրավիճակը և խնդիրները - Հայաստանի Հանրապետության կառավարության 2014 թվականի մայիսի 29-ի N 22 արձանագրային որոշման  հավելված 2-ի 5-րդ գլխի 1-ին կետի 1-ին ենթակետում համակատարողները սյունակում նշված են Հայաստանի Հանրապետության էկոնոմիկայի նախարարությունը, Հայաստանի Հանրապետության գյուղատնտեսության նախարարությունը, Հայաստանի Հանրապետության տրանսպորտի և կապի նախարարությունը, Հայաստանի Հանրապետության կառավարությանն առընթեր Հայաստանի Հանրապետության  ոստիկանությունը, Հայաստանի Հանրապետության կառավարությանն առընթեր Հայաստանի Հանրապետության ազգային անվտանգության ծառայությունը: Ենթակետով պահանջվում էր 2015 թվականին «Մշակել և  շահագրգիռ գերատեսչությունների ղեկավարների համատեղ հրամաններով ներդնել սահմանի անցման կետերում հանրային առողջության համար վտանգ ներկայացնող վարակների փոխանցողների դեմ պայքարի ծրագրեր՝ ըստ անցակետի նշանակության (օդային, ցամաքային, երկաթուղային), ներառյալ՝ սահմանի անցման կետերում հանրային առողջության համար վտանգ ներկայացնող վարակների փոխանցողների հայտնաբերման դեպքում տեղեկատվության տարածման գործողությունների ստանդարտ ընթացակարգ (ԳՍԸ) և  հանրային առողջության համար վտանգ ներկայացնող վարակների փոխանցողների հայտնաբերման, նմուշառման, միջատաբանական հետազոտությունների գործողությունների ստանդարտ ընթացակարգ (ԳՍԸ): Ի կատարումն նշված ենթակետի մշակվել է «Հայաստանի Հանրապետության պետական սահմանի անցման կետերում հանրային առողջության համար վտանգ ներկայացնող վարակների փոխանցողների դեմ պայքարի ծրագիր հաստատելու մասին» ՀՀ առողջապահության, էկոնոմիկայի, գյուղատնտեսության, տրանսպորտի և կապի նախարարների, ՀՀ  կառավարությանն առընթեր Հայաստանի Հանրապետության ոստիկանապետի, ՀՀ կառավարությանն առընթեր Հայաստանի Հանրապետության ազգային անվտանգության ծառայության տնօրենի համատեղ հրամանի նախագիծը, որում ներառված են նաև սահմանի անցման կետերում հանրային առողջության համար վտանգ ներկայացնող վարակների փոխանցողների հայտնաբերման դեպքում տեղեկատվության տարածման գործողությունների ստանդարտ ընթացակարգ (ԳՍԸ) և հանրային առողջության համար վտանգ ներկայացնող վարակների փոխանցողների հայտնաբերման, նմուշառման, միջատաբանական հետազոտությունների գործողությունների ստանդարտ ընթացակարգ (ԳՍԸ): Համատեղ հրամանի նախագծի հաստատման ընթացքում լրացուցիչ քննարկումների անհրաժեշտություն է առաջացել ՀՀ էկոնոմիկայի և ՀՀ գյուղատնտեսության նախարարությունների հետ: Առողջապահության համաշխարհային կազմակերպության կողմից հրապարակման է պատրաստվում Նավահանգիստներում, օդանավակայաններում, ցամաքային անցման կետերում  փոխանցողների հսկողություն և դրանց դեմ պայքար մեթոդական ուղեցույցը, որն արտացոլում է սահմանի անցման կետերում վարակիչ հիվանդությունների փոխանցողների հսկողության նոր մոտեցումները: Մեթոդական ուղեցույցի նախագիծը տրամադրվել է ՀՀ առողջապահության նախարարությանը և դրա հիման վրա նշված համատեղ հրամանի նախագիծը լրամշակվել է։
3. Տվյալ բնագավառում իրականացվող քաղաքականությունը - Համատեղ հրամանի լրամշակման նպատակով ստեղծվել է  աշխատանքային խումբ՝ շահագրգիռ գերատեսչությունների մասնագետների ընդգրկմամբ: Աշխատանքային խմբի քննարկումների արդյունքում որոշվել է, որ հնարավոր չէ համատեղ հրամանում ներառված միջոցառումների իրականացումը առանց մաքսային ծառայության՝ Պետական եկամուտների կոմիտեի, ինպես նաև՝ Քաղաքացիական ավիացիայի գլխավոր վարչության ընդգրկման:
4. Կարգավորման նպատակը և բնույթը - Նախագծով Հայաստանի Հանրապետության պետական սահմանի անցման կետերում գործունեություն ծավալող բոլոր շահագրգիռ գերատեսչությունները ներկայացված կլինեն որպես համատեղ հրամանի համակատարողներ, ինչը թույլ կտա առավել արդյունավետ կազմակերպել վարակիչ հիվանդությունների փոխանցողների դեմ պայքարը ՀՀ պետական սահմանի անցման կետերում՝ ապահովելով փոխանցողով պայմանավորված հիվանդությունների ներկրումը ՀՀ տարածք:
5. Նախագծի մշակման գործընթացում ներգրավված ինստիտուտները և անձիք - Հայաստանի Հանրապետության կառավարության արձանագրային որոշման նախագիծը մշակվել է Հայաստանի Հանրապետության առողջապահության նախարարության աշխատակազմի իրավաբանական վարչության, Առողջապահական պետական տեսչության և «Հիվանդությունների վերահսկման և կանխարգելման ազգային կենտրոն» ՊՈԱԿ մասնագետների կողմից: 
6. Իրավական ակտի կիրառման դեպքում ակնկալվող արդյունքը - Իրավական ակտի նախագծի ընդունման դեպքում կլրացվի «Հայաստանի Հանրապետության պետական սահմանի անցման կետերում հանրային առողջության համար վտանգ ներկայացնող վարակների փոխանցողների դեմ պայքարի ծրագիր հաստատելու մասին» համատեղ հրամանի համակատարող գերատեսչությունների ցանկը՝ ընդգրկելով ՀՀ պետական սահմանի անցման կետերում ներկայացված բոլոր գերատեսչությունները, ինչը կնպաստի Հայաստանի Հանրապետության սահմանի անցման կետերում վարակիչ հիվանդությունների փոխանցողների  դեմ պայքարի և արդյունքում՝ տարափոխիկ վարակիչ հիվանդությունների ներկրման կանխարգելման աշխատանքների արդյունավետ իրականացմանը:
ՀՀ ԱՌՈՂՋԱՊԱՀՈՒԹՅԱՆ 
ՆԱԽԱՐԱՐ`                

